
Unitatearen helburuak:

· Gorputz-ariketen ondorixoz sortutako sentsaziño, kolpe eta lesiñuak adierazteko lexiko egokixa erabiltzia.

· Hizkuntza egiturazko akatsak zuzentzia (edadiaren arabera konturatu gabe ala horretaz jabetuta).

· Ikaste prozesu honetan gurasuak eta eskolaz kanpoko jardueretan dabiltzenak be parte hartzia.

· Edukixak:

· Lexikua:

· Ariketen ondorixuak
· Kolpiak
· Lesiñuak
· Egiturazko akatsak:

· –ko/-kada egiturak 
· jo / emon aditzaren erabillera: jo egin nau / ostikadia emon dost
Unidade didaktiko honetan proposatzen diren ariketak egokixak dira euskeria tresna bezala  Heziketa Fisikokoko klasietan eta eskolaz kanpo lantzeko.

Aurreko unidadietan landutako hizkuntza akatsak moduan, honetan landuko dittugunak oso hedatuak eta finkatuak dare. Hala ta be, ixa egunero erabiltzen dittugunez, aukera asko izango dittugu eredu onak eskaintzeko.


Gogoratu nahi dogu, berriro be, txikixekin —Haur Hezkuntzakuekin eta Lehen Hezkuntzako Lehenengo Ziklokuekin— ez dagoela hizkuntza akatsaren inguruko gogoetarik bultzatzerik, txikixak ez dabe ta mezuaren formia eta edukixa bereizten, askotan edukixa eta ekintza bera bereizten ez dittuzten bezalaxe. Txikixak helduon eredua barneratuko dabe. Hemen dago gure ardura nagusienetariko bat: eredu egokixa eskaintzia. 

Lehen Hezkuntzako 2. eta 3. ziklokuekin eta DBHkoekin, berriz, lanketa mota bat baino gehixago eskaintzen dogu. Horietako batzuk akatsa era kontzientian lantzeko prestatuta dare; beste batzuk, eredu zuzenak eskaiñiko dittue (txikixendako be balixo dabenak); eta jokuen bidez, ikasittako formak erabiltzeko aukeria izango dogu.


Ariketak ikaslien adiñaren arabera sailkatuta dare. Hala ta be, sailkapen hori proposamena besterik ez da. Irakasliok dakizue, iñork baiño hobeto, zeintzuk diren zuen taldiendako ariketarik aproposenak.


Proposamen honekin gurasuen parte hartzia lortu nahi dogunez, gurasuak egitteko ariketak be eskaintzen dira, beraien formaziñua beharrezkotzat jotzen dalako. Lehen aipatu dogun bezala, umiak eredu egokixa jaso bihar dabe, bai ikastetxian eta baitta etxian be. Horrez gain, etxian umiekin batera egitteko ariketak  izango dittue gurasuak. Horiek Berrigarako Apatxi gehigarrixan agertuko dira.

Hizkuntza tailerra:
 Haur Hezkuntza

· Gorputzaren sentsaziño ezberdiñak ezagutzia.

· Gorputz ariketen ondoriozko sentsaziñuak adierazteko lexikua egoki erabiltzen ikastia.  

· Jo eta emon aditzak egoki erabiltzen ohitzia. 

· -ko eta –kada egitturak egoki erabiltzen ohitzia.

Gogoratu nahi dogu, berriz be, edade honetan ez dagoela hizkuntza era kontzientian lantzerik. Izan be hizkuntza, komunikatzeko tresna bat besterik ez da. Hortaz, ez dotsagu eskatuko hizkuntzaz hausnartzia. Hizkuntza erabilli egingo dogu. Eredu zuzenak eskaintzen dotsegun neurrixan bereganatu egingo dittue forma egokixak. 

Lehen Hezkuntza

· Gorputzaren sentsaziño ezberdiñak ezagutzia.

· Gorputz ariketen ondoriozko sentsaziñuak adierazteko lexikua egoki erabiltzen ikastia.  

· Jo eta emon aditzen erabillera egokixa barneratzia.

· -ko/-kada egitturaz osatutako lexikua eta atzizkion erabillera zuzena ikastia.

Eguneroko jardunak, edade honetan be, hainbat aukera eskaintzen dosku eredu zuzenak erabiltzeko. Horretaz gain, hizkuntzaz eta hizkuntzaren erabillera zuzenaz jabetzen doiatzen neurrixan eredu zuzenak identifikatzera bultzatuko dittugu ikasliak. 

Bigarren Hezkuntza

· Gorputzaren sentsaziño ezberdiñak ezagutzia.

· Gorputz ariketen ondoriozko sentsaziñuak adierazteko lexikua egoki erabiltzen ikastia.  

· Jo eta emon aditzen erabillera egokixa barneratzia.

· -ko/-kada egitturaz osatutako lexikua eta atzizkion erabillera zuzena ikastia.

Eguneroko jardunak, edade honetan be, hainbat aukera eskaintzen dosku eredu zuzenak erabiltzeko. Horretaz gain, hizkuntzaz eta hizkuntzaren erabillera zuzenaz hausnartzeko eskatuko dotsegu.

Hemen eskaintzen dittugun ariketak irakaslion materiala osatzeko balixoko dabela uste dugu. Helburua ez da izango eskaintzen diren ariketak burutzia baizik eta lehenago aittatu diren helburuak betetzia; eta horretarako ariketak baliagarrixak izan leizkielakuan gare. 

Ariketak:
	
	
	JO aditza
	EMON aditza
	-ko, -kada
	lexikoa

	1
	Itsasontzien jokua
	☻
	
	
	

	2
	Listorraren kantua
	
	
	
	

	3
	Balukoia
	☻
	☻
	☻
	☻

	4
	Simonek diño
	☻
	☻
	☻
	☻

	5
	Lelua jarraittu
	☻
	☻
	☻
	☻

	6
	Kataia
	☻
	☻
	☻
	☻

	7
	Oker zabitz
	☻
	☻
	☻
	☻

	8
	Aulkixen jokua
	
	
	
	☻

	9
	Buruan joko zaittut
	☻
	☻
	☻
	☻

	10
	Harrapaketa
	☻
	
	
	

	11
	Berba bakoitza bere tokixan sartu
	
	
	☻
	☻

	12
	Josu joko dot
	☻
	
	
	

	13
	Kolpiak asmatzen
	
	
	
	☻

	14
	Letra zopia
	☻
	☻
	☻
	☻

	15
	Zeiñek jo dau gure alaba
	☻
	☻
	
	

	16
	Pictionary jokua
	☻
	☻
	☻
	☻

	17
	Zapiaren jokua
	☻
	☻
	☻
	☻

	18
	Zer daukate gure kirolariek?
	
	
	
	☻

	19
	Txistiak
	☻
	☻
	
	☻

Gehixago eta hobeto programaren bultzatzailliak: Bergarako Udaleko Euskara Zerbitzua, Jardun euskara elkartia, San Martin eskola, Mariaren Lagundia ikastola, Aranzadi ikastola, Ipintza institutua eta Eibarko Berritzegunia.

